
COMISIÓN INFORMATIVA DE CULTURA, DEPORTES E MOCIDADE

ACTA da mencionada comisión informativa, correspondente ao día  17 de outubro de 2019

Na sala de xuntas do Pazo Provincial da Deputación de Ourense, ás 18.00 horas do día 

17 de outubro de 2019, reúnese a comisión informativa de Cultura, Deportes e Mocidade, coa 

asistencia dos seguintes deputados e deputadas: 

Presidenta: D.ª Ana Patricia Torres Madureira (do Grupo Popular)

Deputados/as do Grupo Popular:

D. Álvaro José Fernández Pérez

D.ª Consuelo Vispo Seara

D. César Manuel Fernández Gil

D.ª Ana María Villarino Pardo

Deputados/as do Grupo Socialista:

D. Álvaro Vila Araújo Araújo

D.ª Susana Rodríguez Estévez

D.ª Margarita Pérez Fernández

Deputado de Democracia Ourensana: D. José Miguel Caride Domínguez

Deputado do BNG: D. Bernardo Varela López

Deputada de Ciudadanos-Partido de la Ciudadanía: D.ª Montserrat Lama Novoa

Secretario: D. Juan Marquina Fuentes

Interventora: D. José Mosquera Casero

Seguidamente, iniciouse o tratamento dos asuntos incluídos na orde do día, do xeito 

que se reflicte a continuación: 

1º.- APROBACIÓN DA ACTA DA SESIÓN ANTERIOR, CORRESPONDENTE Á 

ORDINARIA DO DÍA 19 DE SETEMBRO DE 2019.-

Pola Secretaría Xeral deuse traslado do borrador da acta anterior, correspondente á 

ordinaria do día 19 de setembro de 2019.

Non se producen intervencións e por unanimidade a comisión adopta o seguinte 

acordo: 

Aprobar a acta da sesión ordinaria da Comisión Informativa de Cultura, Deportes e 

Mocidade do día 19 de setembro de 2019, conforme co borrador elaborado pola Secretaría 

Xeral.

2º.- DACIÓN DE CONTA DO ACORDO DA XUNTA DE GOBERNO DO 23 DE 

SETEMBRO DE APROBACIÓN DA PROGRAMACIÓN ANUAL DA ESCOLA DE 

DANZA E FIXACIÓN DE PREZOS PÚBLICOS PARA O CURSO 2019-2020.

A presidenta da comisión dá conta do seguinte acordo da Xunta de Goberno do 23 de 

setembro de 2019:

“1º.- Aprobar a programación anual da Escola de Danza para o curso 2019-2020, co 
seguinte contido:

1.- ACTIVIDADES:
1- Obradoiro de baile tradicional
2- Obradoiro de canto tradicional e pandeireta.
3- Obradoiro de gaita para grupos de acompañamento de baile tradicional.
4- Obradoiro de tecido artesán en teares tradicionais.
5- Obradoiro de xogos populares.

- Obradoiro de baile tradicional: Dirixidas a todas as persoas interesadas na cultura popular 
a partir de cinco anos sen límite de idade e sen necesidade de ter coñecementos
previos sobre a materia.
- N.º prazas por actividade 200.
- Duración do curso: dende o día 1 de outubro ate o 15 de xuño.
- Horarios de luns a sábado de 17.30 h a 21.00 h, en función da idade e o nivel dos alumnos.
- O tempo de clase será de 1.30 hora semanal por cada materia.
- Obradoiro de canto tradicional e pandeireta: Dirixidas a todas as persoas interesadas na 
cultura popular a partir de cinco anos sen límite de idade e sen necesidade de ter 
coñecementos previos sobre a materia.
- N.º prazas por actividade 150.
- Duración do curso: dende o día 14 de outubro ata o 15 de xuño.
- Horarios de luns a sábado de 17.30 h a 20.30 h, en función da idade e o nivel dos alumnos.
- O tempo de clase será de 1.30 hora semanal.

- Obradoiro de gaita para acompañamento de grupos de baile tradicional:
Dirixidas a todas as persoas interesadas na cultura popular a partir de oito anos sen límite 
de idade.
- Duración do curso: dende o día 14 de outubro ata o 15 de xuño.
- N.º prazas: 30.
- O tempo de clase: 1 hora semanal

- Horario: venres de 19.30 a 22.00 en función da dispoñibilidade, da idade e o nivel dos 
alumnos.

- Obradoiro de tecido artesán en teares tradicionais: orientado para adultos.
- N.º prazas por curso: 30.
- Duración do curso:
- 1º curso dende o día 14 de outubro ata o 31 de xaneiro.
- 2º curso dende o día 1 de febreiro ata o 15 de xuño.
- Horarios de luns a venres de 17.30 a 20.30 (opción de realizalo pola mañá).
- Tempo de clase: 3 horas semanais.

- Obradoiro de xogos populares: Programa gratuíto dirixido a todos os centros educativos 
de Educación Primaria e Secundaria da provincia de Ourense.
-Duración do curso: o obradoiro realizarase en cada centro, entre os meses de novembro e 
xuño en horario lectivo, con dúas sesións semanal adaptadas ao horario lectivo do centro.
- No período de xuño ata setembro, as actividades levaranse a cabo nos concellos e 
asociacións da provincia, previa solicitude.
- Recursos materiais. O CCP Xaquín Lorenzo conta con todo o material de xogo preciso para 
a realización do programa.

2.- PRAZOS E PROCEDEMENTO DE INSCRICIÓN
- Dende o día 24 de setembro ata o día 31 de outubro formalización da matrícula.
- As inscricións realizaranse no CCP Xaquín Lorenzo, situado no Centro Comercial As 
Lagoas, Praza Daniel González, no modelo normalizado facilitado no propio centro, previo 
pago das taxas establecidas.
- Os centros interesados no obradoiro de xogos populares, deberán remitirlle a súa solicitude 
ao Rexistro da Deputación a partir do día seguinte ao da publicación destas bases no BOP e 
ata o día 21 de outubro. Os interesados deberán presentar as solicitudes, dirixidas á 
Presidencia da Deputación de Ourense, no Rexistro Xeral da Deputación ou a través de 
calquera outro medio dos previstos no artigo 38.4 de Lei 30/1992, do 26 de novembro, de 
réxime xurídico das administracións públicas e procedemento administrativo.

3.- PREZO PÚBLICO
Prezo público das actividades: 40 € en concepto de matrícula. En caso de varios 

membros da mesma unidade familiar, o primeiro membro pagaría 40 € por matrícula e os 
restantes 15 € cada un deles.
-Aplicaráselles unha bonificación do 100% aos alumnos que sexan desempregados ou fillos 
de desempregados.
- Prezo público por cada taller de tecido tradicional en teares: 55 € en concepto de 
matrícula.

A programación dos diferentes cursos así como toda a información pertinente estará 
dispoñible para todos os interesados nas dependencias da propia Escola.

2º.- Ordenar a publicación no BOP do acordo, para xeral coñecemento.
3º.- Darlle conta deste acordo á comisión informativa competente por razón da materia, na 
primeira sesión que teña lugar”.

A comisión queda informada.

3º.- DACIÓN DE CONTA DO ACORDO DA XUNTA DE GOBERNO DO 26 DE 

SETEMBRO, DE APROBACIÓN DA FIXACIÓN DE PREZOS PÚBLICOS DO 

FESTIVAL DE CINE DE OURENSE-OUFF 2019.

A presidenta da comisión dá conta do seguinte acordo da Xunta de Goberno do 26 de 

setembro de 2019:

“1º.- A aprobación da fixación dos prezos públicos do Festival de Cine de Ourense – 
OUFFR 2019, establecéndose estes nas seguintes contías:

Entrada unitaria:   4,00 €
Bono 10 entradas: 30,00 €
Libros edición 2019:   5,00 €
Libros edición 2018:   4,00 €
Libros catálogo 2019:   2,00 €

2º.- Ordenar a publicación no BOP do acordo, para xeral coñecemento.
3º.- Darlle conta deste acordo á comisión informativa competente por razón da 

materia, na primeira sesión que teña lugar”.
A comisión queda informada.

4º.- NOMEAMENTO DO XURADO PARA A XVI EDICIÓN DO PREMIO PURA E 

DORA VÁZQUEZ DE NARRACIÓN E ILUSTRACIÓN DE LITERATURA 

INFANTIL E XUVENIL (MODALIDADE DE ILUSTRACIÓN).

O Sr. secretario da comisión explica o contido da proposta e da modificación das bases 

do premio, aprobadas recentemente pola Xunta de Goberno.

Non se producen intervencións e, por unanimidade, a Comisión Informativa de 

Cultura, Deportes e Mocidade, adopta o seguinte acordo:

Designar como membros do xurado da XVI edición do Premio Pura e Dora Vázquez de 

Narración e Ilustración de Literatura  Infantil el Xuvenil (modalidade de ilustración), ás 

seguintes persoas: 

- Don José Manuel Fernández López (proposto polo grupo Popular).

- Don Carlos Rodríguez Calvo (proposto polo grupo do PSdeG-PSOE).

- Don Mario González Sánchez (proposto polo grupo de Democracia Ourensana).

- Dona Isabel Mociño González (proposta polo grupo do BNG).

- Don Xan Xosé Rodríguez González (proposto polo grupo de Ciudadanos-Partido de la 

Ciudadanía).

5º.- MOCIÓN CONXUNTA DO GRUPO POPULAR E DEMOCRACIA OURENSANA 

RELATIVA Á CONCESIÓN DA MEDALLA DE OURO AO LEXICÓGRAFO 

OURENSÁN ISAAC ALONSO ESTRAVIZ.-

D. José Miguel Caride Domínguez, portavoz de Democracia Ourensana, expón o 

contido da moción.

D. Bernardo Varela López, portavoz do BNG, di que está de acordo coa moción e 

manifesta a súa alegría porque o Grupo Popular reconsiderase a súa posición, xa que unha 

moción idéntica a esta foi rexeitada hai dous anos no Pleno da Deputación.

D.ª Montserrat Lama Nóvoa, portavoz de Ciudadanos-Partido de la Ciudadanía, 

manifesta o seu apoio á moción.  

D. Álvaro Vila Araújo, do Grupo Socialista, indica que o seu grupo tamén está a 

favor da dita proposta polas razóns que se apuntan na exposición de motivos da moción e fai 

súa a frase que o deputado Armando Ojea Bouzo utilizou hai dous anos cando presentou a 

moción no Pleno, á que o Grupo Popular votou en contra, e onde acabou a súa intervención 

dicindo que lle daba a impresión de que o Grupo Popular votaba en contra polo feito de que 

non se lles ocorreu a eles.

A presidenta da comisión coincide coa proposta de Democracia Ourensana e indica 

que desde que ela asumiu delegacións en materia de cultura é a responsable deste tipo de 

cuestión e que unha vez recibida a proposta do grupo de Democracia Ourensana procedeu a 

valorala positivamente e a trasladarlla ao seu grupo, e que esta vez consideraron oportuno 

apoiala, engadindo que rectificar é de sabios.

D. José Miguel Caride Domínguez, portavoz de Democracia Ourensana, 

agradécelles a todos os grupo o que se presume como un acordo unánime.

D. Álvaro Vila Araújo, do Grupo Sociaslita, rógalle ao grupo de goberno que na 

concesión de honras e distincións se lembren tamén das  mulleres da provincia, xa que todos 

os que se concederon ata agora son exclusivamente para homes.

Non se producen máis intervencións e, por unanimidade, a comisión ditamina 

favorablemente a adopción, por parte do Pleno, do seguinte acordo:

- Que a Deputación de Ourense lle conceda a medalla de ouro da provincia ao 

lexicógrafo ourensán Isaac Alonso Estraviz.

6º.- MOCIÓN DO GRUPO SOCIALISTA PARA O COMPROMISO DE 

EXCELENCIA DA DEPUTACIÓN PROVINCIA COA MEMORIA HISTÓRICA DE 

OURENSE

D. Álvaro Vila Araújo, do Grupo Socialista, expón o contido da moción.

D. Bernardo Varela López, portavoz do BNG, manifesta o seu acordo coa moción.

D.ª Montserrat Lama Nóvoa, portavoz de Ciudadanos-Partido de la Ciudadanía, 

tamén manifesta que votará a favor da moción.

D. José Miguel Caride Domínguez, portavoz de Democracia Ourensana, manifesta 

que reserva o seu voto para poder estudar con detemento a moción, xa que ten unha parte 

expositiva moi extensa e que algunha proposta de acordo cren que pode ser moi difícil de 

levar a cabo.

A presidenta da comisión manifesta que reservan o voto para estudar o contido da 

moción.

Non se producen máis intervencións e co voto favorable do BNG (1), do Grupo 

Socialista (3) e de Ciudadanos-Partido de la Ciudadanía (1) e a abstención do Grupo Popular 

(5) e de Democracia Ourensana (1), a comisión ditamina favorablemente a adopción, por 

parte do Pleno, do seguinte acordo:

PRIMEIRO.- Instar aos gobernos municipais para que promovan a posta en valor 

daquelas zonas e edificacións dos seus municipios nas que houbo presos e/ou mortes a causa 

da represión franquista como lugares da memoria histórica mediante a colocación de placas 

conmemorativas que informen e lembren respecto do alí acontecido, instalando, asemade, 

placas cos nomes das persoas executadas, co obxecto de homenaxealas e deixar testemuño da 

súa defensa e loita pola liberdade e a democracia durante a II República de España.

SEGUNDO.- Crear unha Comisión Técnico-Política Provincial da Memoria Histórica 

de Ourense, na que ademais de especialistas da Universidade de Vigo - Campus Ourense (sen 

descartar outras procedencias de ámbitos de estudo especializados na materia), estean tamén 

representados colectivos da memoria provinciais así como as forzas políticas presentes no 

pleno provincial. Serán funcións desta comisión:

a) Elaborar un censo provincial de vítimas da represión, cuxa misión será profundar na

tarefa de recuperar a memoria da represión provincial, aínda incompleta e a piques de 

perderse en moitos casos. Neste senso, é preciso actualizar e incrementar –con achegas de 

familias e de persoal experto- un censo ourensán de vítimas, tanto perseguidas, como 

axuízadas, detidas e asasinadas. Nese censo estarían tamén a veciñanza da provincia présa 

e/ou morta en campos de concentración nazis así como aquelas persoas que foron executadas 

por pertencer á Resistencia en Francia.

b) Promover a elaboración de estudos e proxectos centrados na recuperación das 

vítimas e do seu entorno familiar.

c) Xerar o Arquivo Ourensán da Memoria, no que se recolla o nome e datos das 

vítimas, a súa historia, testemuñas de familiares, recordos físicos, etcétera.

d) Deseñar e desenvolver o Servizo de Atención a Vítimas e Familiares, dende o que 

se lles prestaría a estas toda a información e axuda que precisen (legal, acceso a fontes 

documentais, etcétera).

e) Elaborar, xunto coas concellarías de educación dos concellos ourensáns, unidades 

didácticas sobre a historia da represión en Ourense dirixidas a escolares.

f) Realizar un catálogo de vestixios do franquismo nos diferentes municipios, 

incluíndo nel os nomes das rúas para cambiar, así como os enderezos dos lugares onde se 

atopen placas con simboloxía fascista (de falanxe, tal e como aparece en numerosas fontes 

públicas, igrexas, edificios públicos e privados, aguias preconstitucionais, cruzamentos dos 

“caídos”, etcétera.) e de exaltación do franquismo. Asemade, a comisión recomendaralles aos 

concellos a retirada e anulación das honras e distincións (alcaldía honorífica, fillo predilecto, 

medalla de ouro...) aos membros que pertenceron ao golpismo. Unha vez elaborado o catálogo 

será entregado a cada concello para que o leve a pleno para a súa aprobación respecto do 

cambio de nome de rúas, a eliminación ou resignificación dos símbolos e monumentos 

fascistas e franquistas e a revogación das honras e distincións outorgadas aos autores e 

cómplices da represión.

g) Establecer unha dotación orzamentaria anual da Deputación de Ourense destinada á

consecución dos fins sinalados nos puntos anteriores, de xeito que esta administración pública 

sexa un referente de excelencia na tarefa de recuperar e honrar a memoria das persoas que 

loitaron, ata coa perda da súa vida, para defender o constitucionalismo, a democracia e o 

progreso da nosa terra.

O fin último desta iniciativa de excelencia é dignificar a memoria esquecida e 

vituperada das vítimas, contribuíndo a xerar concordia e a previr a reaparición de 

autoritarismos que destrúan a democracia e a convivencia de persoas con lexítima diversidade 

de xeitos de pensar.

7º.- MOCIÓNS DE URXENCIA.- Non se presentan.

8º.- ROGOS E PREGUNTAS.-

Nesta quenda prodúcense as seguintes intervencións:

D. Bernardo Varela López, portavoz do BNG, formula o rogo de que a actuación 

denominada “Musicleta”, que consiste nun espectáculo itinerante e que se quixo incluír na 

rede de auditorios da Deputación polo Concello de Allariz e que non foi admitida pola 

esixencia de que se debe realizar dentro do espazo acoutado polo Concello, sexa 

reconsiderada, xa que cre que nalgunhas actuacións se permitiu a súa realización ao aire libre.

A presidenta da comisión toma nota do rogo e procederá a darlle traslado ao 

responsable deste programa.

E, ás 18.20 horas, dáse por finalizada a reunión, redactándose a presente acta que se 

asinará electronicamente. Dou fe.

.   

